
CORELDRAW VEKTORLI DASTURIDA GUL RASMINI TAYYORLASH 

KETMA-KETLIGI  

 

Ushbu maqolada CorelDraw vektorli dasturida instrumentlar yordamida chiroyli gul rasmini tayyor-
lash ketma-ketligi ishlab chiqilgan. 

Tayanch tushunchalar:  vektor, instrument, uskunalar paneli, shakl, nuqta, asbob, strelka, element, 

rang, palitra, gradus, obyekt, gruppalash, tasvir, tugma, markaz, burchak. 
В этой статье разработана последовательность выполнения красивого рисунка цветка с по-

мощью инструментов векторной программы CorelDraw. 
Опорные понятия: вектор, инструмент, панели инструментов, форма, точка, инструмент, 

стрелка, элемент, цвет, палитра, градус, объект, группировать, изображение, кнопка, центр, угол. 

In this article has been developed a sequence of performing a beautiful flower pattern using the 

tools of the vector program CorelDraw. 

Supporting concepts: vector, tool, toolbar, shape, point, tool, arrow, element, color, palette, de-

gree, object, group, image, button, center, and angle. 
  

CorelDRAW  bu illyustratsiyalarni vektor grafikasi prinsipiga asoslangan holda yaratuvchi va tahrir-

lovchi dastur hisoblanadi. CorelDRAW dasturining imkoniyatlari unda turli xil grafik kompozitsiyalarni 

yaratishga yordam beradi. Ayniqsa, dinamik interaktiv instrumentlar, turli xil effektlar va grafik ma'lumot-

larni HTML va PDF formatlarida tayyorlash imkoniyatlari yaratilgan. Bundan tashqari, CorelDRAW grafik 

muharririda ranglar palitralarida turli xil ranglarni tanlash mumkin. Shuningdek, turli formatlar bilan ish-

lashda yordam beruvchi turli instrumentlar, import va eksport uchun zarur bo`lgan ko`pgina filtrlar, tasvirni 

nashr qiluvchi vositalar ijodkor uchun eng yuqori ijodiy muhit yaratib beradi. 

Buning uchun CorelDraw dasturini ochamiz.  

Uning uskunalar panelidagi ―Безье‖ uskunasini tanlaymiz. Uning yordamida sichqonchaning chap tug-

masini qo‘yib yubormasdan egri chiziq chizamiz. Bu egri chiziqni xuddi barg yaprog‘idek shaklga keltira-

miz. 

           
1-rasm. ―Безье‖ uskunasi. 

Egri chiziqning ostidagi nuqtasiga kelib sichqonchaning chap tugmasini ikki marta bosamiz va pastga 

yo‘nalgan shtrixli novdani yo‘qotamiz. 

So‘ng yuqoridagi nuqtadan sal pastroqqa kelib sichqonchaning chap tugmasini qo‘yib yubormasdan 

barg yaprog‘ining ikkinchi tomonini yasab olamiz.  

     
 

2-rasm. «Безье» uskunasi orqali amallar bajarish. 

 

Ikkinchi egri chiziqning oxirgi nuqtasiga kelib yana sichqonchaning chap tugmasini tez-tez ikki marta 

bosamiz va yuqoriga yo‘nalgan shtrixli novdani yo‘qotamiz. Hamda uskunalar panelidagi birinchi uskuna-

ni, ya‘ni ―Указатель‖ asbobini tanlaymiz. Uni tanlaganimizdan so‘ng quyidagi ko‘rinish paydo bo‘ladi: 

 

 

 

 

 

 

 

 

 

 

 

 

3-rasm. “Указатель‖ asbobini ishlatishda rasmdagi o`zgarish. 

 

Yuqorida ochiq qolgan qismini bir biriga ulaymiz. Bu uchun uskunalar panelidan yuqoridan ikkinchida 

joylashgan ―Форма (F10)‖ elementini tanlaymiz va pastroqdagi nuqtani yuqoridagi nuqta ustiga etib ust-

ma-ust qilab joylashtiramiz.  

 

            
 

4-rasm. ―Форма(F10)‖ elementini tanlash. 

Endi barg yaprog‘ining shaklini ikkita tomonga tortilgan shtrixli strelkalar yordamida chiroyli holatga 

keltirishimiz mumkin. Shaklni to‘g‘rilab olganimizdan so`ng ―Указатель‖ elementini tanlaymiz va shakl 

belgilanadi. Ranglar palitrasidan o‘zimizga yoqqan rang ustiga kelib, sichqonchaning o‘ng va chap tugma-

chalarini bosamiz. O‘ng tugmachani bosganimizda uning chegarasi shu rangga bo‘yalsa, chap tugmasini 

bosganimizda esa shaklning ichki qismi shu rangga bo‘yaladi.  

 

 
 

5-rasm. Shaklga rang berish. 

 

Shaklni o`zimiz xohlagan rangda bo‘yab olganimizdan so‘ng uskunalar panelidan quyidagi ―Интерак-

тивная прозрачность‖ instrumentni tanlaymiz va shaklimizning chap tashqi tomonidan taxminan bir san-

timetr masofadan sichqonchaning chap tugmasini bosib turib qo‘yib yubormagan holatda ichkariga to‘g‘ri 

yo‘nalishda tortamiz. 

 

 
 

6-rasm. ―Интерактивная прозрачность‖ instrumentni. 

 

Natijada ushbu tasvirni hosil qilamiz: 

 

 
 

7-rasm. ―Интерактивная прозрачность‖ instrumentning  

rasmdagi ta`sir natijasi. 

Bunday qilishimizga sabab, chizayotgan gulimizning yaproqlari yanada chiroyli, hamda aniq ko`ri-

nishda namoyon bo‘ladi. Yana tasvirni belgilash uchun ―Указатель‖ elementini tanlaymiz. Xuddi shu tas-

virdan nusxa olamiz va uni 180 gradusga buramiz. So`ngra esa ikkita tasvirni yonma-yon keltirib birlashti-

ramiz va quyidagi kabi ko‘rinishga ega bo‘lamiz. 

 

 
 

8-rasm. Rasmni 180 gradusga burish natijasi. 

 

Ikkita obyektni belgilab olib, ularni gruppalarga ajratamiz. Ikkita obyekt birlashganidan so‘ng tasvirni 

ustiga ikki marta sichqonchaning chap tugmasini bosamiz, bunda burish strelkalari paydo bo‘ladi. Markaz-

ga nisbatan aylantirish nuqtasini pastgi nuqtaga ko‘chiramiz: 

 

 

                             
 

9-rasm. Markazga nisbatan aylantirish nuqtasini pastgi nuqtaga ko‘chirish. 

 

Burish strelkalarini chiqargan holatda yuqori o‘ng burchakdagi strelka bilan sichqonchaning chap tug-

masini bosib turib tasvirni buramiz va qo‘yib yubormasdan sichqonchaning o‘ng tugmasini bosib turib 

keyin qo‘yib yuboramiz. Quyidagi tasvir hosil bo‘ladi: 

so‘ng bir qadam oldingi ishni avtomatik bajarib bosamiz, toki yaproqlar simmetrik holatga kelgunicha 

va bizga quyidagi gul tasviri hosil bo‘ladi: 

10 – rasm. Gul yaproqlarini simmetrik holatga keltirish va natija. 

 

Shakllarning barchasini belgilab olamiz va gruppalash buyrug‘ini tanlaymiz. Tasvirni o‘zidan nusxa 

olib ikkala tasvirni bir xil ustma-ust qo‘yamiz. Tasvirni belgilab Shift tugmasini bosib turgan holda tasvir-

lardan birini markazga nisbatan kichiklashtiramiz. So`ngra esa uni ma‘lum burchakka aylantirib, oldingi 

tasvir rangidan o‘zgacharoq biroq shu rangga mos tushuvchi rang tanlaymiz va shu rangga bo‘yaymiz. Ikki-

ta obyektni gruppalaymiz. Natijada bizga gul tasviri hosil bo‘ladi. 

 

 
 

11-rasm. CorelDraw dasturida gul tasvirining ko`rinishi. 

 



#2, 2018  PEDAGOGIK MAHORAT*ПЕДАГОГИЧЕСКОЕ МАСТЕРСТВО*PEDAGOGICAL SKILL 

 

302 
 

 

 Vektorli grafikada tasvirning asosiy elementi sifatida chiziq qaraladi. Chiziq sifatida to`g‘ri chiziq yoki 

egri chiziq olinishi mumkin. Bundan tashqari, vektorli grafikada tasvirlarni yaratishda nuqtaga nisbatan 

umumiyroq bo`lgan chiziqlardan foydalaniladi va shuning hisobiga tasvirlar aniqroq ko`rinishga ega 

bo`ladi. Vektorli grafikaning afzallik tomoni tasvirning xotirada kamroq joy olishidir, chunki bu holda 

xotirada joy chiziq o`lchoviga bog‘liq bo`lmagan ravishda bo`ladi. Buning sababi xotirada chiziqning o`zi 

emas balki uni ifodalovchi formula yoki parametrlar saqlanishidadir. Vektor grafikaning ixtiyoriy tasviri 

chiziqlardan tashkil topadi va oddiy chiziqlardan murakkablari hosil qilinadi. Vektorli grafika reklama 

agentliklarida, loyihalashda, nashriyotlarda va boshqa joylarda keng qo`llaniladi. 

